Veke-info frå Surnadal kommune, vi prøver her å legge ut informasjon som kommer kvar fredag.

INFO VEKE 1

LOKALSJUKEHUSTILBODET BLIR OPPRETTHALDE

Lokalsjukehustilbodet for Aure, Halsa og Surnadal blir oppretthalde. Brev

om dette frå Helse Midt-Norge RHF er utlagt på heimesida. Torsdag 11.jaunar

blir det møte i Molde  om eigarstrategien i Helse Nordmøre og Romsdal.

INVITASJON TIL NÆRINGSLIVSDAG

Tirsdag 16 januar arrangerer Surnadal Sparebank næringslivsdag i Surnadal

Kulturhus.

Her kan du m.a.  høyre Jens P. Heyerdahl d.y., Ove Snuruås, Anne Polden,

Lars Løseth og mange fleire.

Fins det suksesskriterie for å utnytte dette for vårt lokale næringsliv?

Korleis opprettheld ein eit  et berekraftig næringsliv i distrikts-Norge?

Sjå programmet på heimesida (kjem i løpet av dagen).

FORSLAG TIL NY PSYKIATRIPLAN

Forslag til psykiatriplan er sendt ut på høyring. Husk uttalefrist seinast

8.januar.

SØRVISKONTORET

Ombygging til det nye sørviskontoret på kommunehuset er i full gang, men

dei bygningsmessige arbeida med sørvistorget kjem til å ta noko lengre tid

enn planlagt  på grunn av utvida arbeidsomfang. Det er kravet om å skifte

ut lysarmaturer med PCB - innhald som først og fremst utløyser

tilleggsarbeida. Ein vil komme med ny informasjon om ferdigstillling av

sørvistorget etter at plan - og byggenemnda har vurdert dette.Dei som er

tilsett på sørviskontoret er i gang med førebuing og opplæring.

TRIMKORT

Frist for innlevering av trimkort 4.kvartal 2006 er onsdag 10.januar, til

personal- og lønnsavdelinga. Vi legg ved det nye trimkortet for 1.kvartal

2007 denne veka også.

GOD HELG!

Helsing

Gunn Bredesen og Inger Nordby Meese

EININGSLEIARMØTE

På einingsleiarmøtet tirsdag vart det framført tre nye prosjekt frå

prosjektet Medarbeiderskap. Prosjektgruppene skal ha skryt for vel

gjennomtenkte prosjekt  og ei flott framføring. Alle prosjekta blir som

tidlegare nemt lagt ut på fellesområdet /:T.

Det var også orientert om Studiesenteret sitt tilbod for våren. Kurstilbod

finn de ved å ga inn på www.studiesenteret.no. Her vil de finne ein link

til studiesenteret i Surnadal. Den som har lyst kan godt ta seg ein tur

innomm studiesenteret som har nye lokaler på Næringshagen.

Distriktsrevisor Bjarne Dyrnes orienterte om drift og investering i samband

med budsjett og reknskap.

PROSJEKTET UØNSKT DELTID

Arbeidet med å innhente og bearbeide resultat frå kartlegginga av uønskt

deltid er godt igang. Prosjektleiar Eli Kvarstad har hatt kontakt med ulike

kommunar, og sett på kva slags verkemidler som ein kan bruke for å redusere

uønskt deltid. I januar vil prosjektleiar ut på dei ulike einingane for å

gje informasjon om prosjektet.

BIBLIOTEKET I JULA

Opningstidene på hovudbiblioteket i samband med jul og nyttår:

Julaftan

Stengt

Onsdag      27. desember                              11.00 - 14.00

Torsdag     28 desember                               11.00 - 14.00

 Fredag       29. desember                              11.00 - 14.00

Laurdag      30. desember                              Stengt

FØRJULSTREFF PÅ ÅSEN

Fagforbundet i Surnadal har i samarbeid med Marit Jorid Brennskag frå

Surnadal bygdemuseum arrangert førjulskurs på Åsen.

Første kvelden var det kurs i å lage sopelimer.  Her var det Leif Stand som

lærte frå seg kunsten.

Tirsdag 12. desember var det kurs i å lage juledekorasjonar.  Ida Holten

Melling frå Fiske Hagebruk instruerte.  Marit Jorid varrta opp med vafler

og kaffe begge kveldane, noko som skapa god stemning desse førjulskveldane.

Det var også planlagt ein kveld der ein kunne  lage linkransar, men kvelden

ble avlyst da det var for  få påmeldte.

PUTTI PLUTTI POTT PÅ SKOGLUND

Søndag 17. desember kl. 14.00 blir det Putti Plutti Pott i Skoglund

ungdomshus (Belanæståinn).

Dette er ei revidert utgåve som Åsgard Barnelag har øvd inn. Les meir på

heimesida.

 AKSJON HÅP

Innsamlingsresultatet for Surnadal vart i overkant av 102.000 kr. For dei

som ikkje var heime da dei fekk besøk frå bøssebærarane, er det framleis

råd å gje pengar, seier Sverre Hatle frå Aksjon Håp i Surnadal. Sjå

heimesida.

Samla og fylkesvise resultat finn ein på www.aksjonhap.no.

GOD HELG !

KVEN SKAL BLI VINNAR AV BESTE VELFERDSTILTAK 2006?

Også i år skal det kårast ein vinnar for det beste velferdstiltaket. Innan

fristen 13. november var det ikkje kome eit einaste forslag til kandidat.

Det er synd at det ikkje er komme inn forslag på vinnarar. Det er mange

gode velferdstiltak som er sett i verk i kommunen, både av enkeltpersonar

og ved grupper av tilsette.

På HAA sitt møte 24.11 vart det følgjande forslag vedteke at det skal

sendast melding til alle einingar der dei på nytt blir bedne omnm å komme

med forslag.

Frist for å kome med forslag er sett til 15. JANUAR 2007. Saka blir også

teke opp på einingsleiarmøte.

BARNEHAGANE PÅ FØRJULSBESØK PÅ ÅSEN

Denne veka har det vore mykje besøk på Åsen. Det er barnehagane som har

fått med seg juletradisjonar frå gamle dagar. Det har vore travelt for

ungane, for som vi veit måtte også borna arbeide i tidlegare tider.

Vi har koka karameller og vi har laga eigen juletrepynt. Etter at vi sjølv

hadde ete oss gode og mette på graut, bar det ut i løa med graut til

nissen. Her på Åsen er det fjøsnissen som regjerer i denne tida. Alle var

svært stille for ikkje å skreme nissen, og jammen fikk vi ikkje eit lite

glimt av han og. Trivelige dagar for store og små!

GANG - OG SYKKELVEGEN PÅ SÆTERGARDEN

Torsdag 30.november ble det gått ferdigbefaring med påfølgjande overtaking

av gang - og sykkelvegen og fortauet langs fylkesvegen på Sætergarden.

Noe finpuss både på vegskråningar og inne på private hagar må vente til

våren.

Veganlegger er blitt fint og herved kjem oppfordringa til å legge

kveldsturen ned til Ørabrua.

OPNING AV NY SJUKEHEIMSAVDELING

Måndag var det vore opning av den nye avdelinga for senil demente ved

Surnadal sjukeheim.

Den nye avdelinga har til saman 16 plassar og er delt i to bueiningar.

Til den offisielle opninga var det invitert representantar frå

brukarorganisasjonane, dei som har delteke under byggeprosjektet frå

kommunen og pårørande.

På ettermiddagen var det opent hus, slik at alle som hadde lyst til å sjå

avdelinga kunne kome innom.

BYGGING AV NY LEILIGHET VED DAGHEIMEN

Denne veka starta firma Per O. Moen opp med bygginga av ei leilighet ved

sida av dagheimen.

Vi ventar at leiligheta vil vere klar for innflytting i slutten av mars.

KOMMUNESTYREMØTE

Torsdag var det kommunestyremøtet der budsjett 2007 var ein stor post på

saklista.

Rådmannen si  innstilling vart vedteke med berre nokre få endringar. Les

meir om dette på heimesida neste veke.

JULEBORD PÅ SJUKEHEIMEN

Denne veka har det vore julebord for bebuarar og pårørande på Surnadal

sjukeheim. Langtidsavdelinane hadde julebord tysdag kveld, skjerma- og

rehabiliteringsavd. på onsdag.

Sjukeheimsforeninga stod som arrangør for to riktig vellukka kveldar.

Ordførar Bergsvein Brøske overrekte ei gåve til Sjukeheimsforeninga for det

gode arbeidet dei gjer for sjukeheimen og bebuarane der.

Langtidsavd. 1 fekk igår også Tidens Krav si julestjerne for personalet sin

flotte innsats for bebuarane. Gratulerer til alle dykk på Langtids 1!

AKSJON HÅP

Søndag 10. desember kjem det bøsseberarar til alle husstandar i kommunen

for å samle inn pengar til akutt og langsiktig hjelp til vanskelegstilte

menneske i alle verdsdelar.

Aksjonen blir gjennomført over heile landet samtidig. Les meir på

heimesida.

VELKOMNE PÅ JULEBORD I MORGON

Vi minner om julebordet i morgon kveld kl. 19.30 på Surnadal hotel. I følge

hotellet vil det bli servert Gløgg frå kl. 19.00.

GOD HELG!

Inger Nordby Meese og Gunn Bredesen

OPNING AV NY AVDELING VED SURNADAL SJUKEHEIM

Måndag 4. desember er det offisiell opning av den nye avdelinga for senil

demente ved sjukeheimen.

Alle som har lyst til å sjå den nye avdelinga er hjarteleg velkomne frå kl.

13.00 - 17.00.

Det er sett opp plakatar om opninga, men for litt ukjente kjem det kanskje

ikkje godt nok fram at det er ved Surnadal sjukeheim dette gjeld.

NYTT FRÅ TEKNISK

I Bårdshaugvegen har det i heile sommar og haust vore hektisk aktivitet.

Det er utført utbetring av vatn- kloakk- og overvassledningar, røyr for

fjernvarme er lagt og det er utført forsterkning og asfaltering av vegbane.

Diverse jord og oppussingsarbeid av skråningar og kantar blir avslutta

denne veka. Det er sett ned ca 300 meter med granitt kantstein. Det er bygd

nytt fortau som blir asfaltert og forlenga ytterligare til neste år.

Bøkleppvegen har nå fått eit skikkelig løft og er utbetra for ca 300.000,-

kr. Betten Maskinstasjon AS har sprengt ut ca 2300 m3 fjell. Steinmassen

vart brukt til utviding- og utbetring av fleire parseller på vegen. Stor

snuplass har det også vorte.

Onsdag ettermiddag var det røyrbrot på hovudvassledninga i Søyådalen.

Brotet vart raskt lokalisert og utbetra løpet av få timar.

KOMMUNAL FORSKRIFT OM UTVIDA JAKTTID PÅ HJORT I 2006, SURNADAL KOMMUNE.

Surnadal kommune v/viltnemnda har den 30.11.06 vedteke forskrift om utvida

jakttid på hjort for nokre av hjortvalda i kommunen.

Les forskrifta på heimesida.

FØRSTEHJELPSPUTER TIL HEIMEHJELPARANE

Onsdag var leiande heimehjelp Anne Nes og tillitsvalgt for heimehjelperane

Ingrid Engtrø hos Gjensidige forsikring. Kåre Korsnes på vegne av

Gjensidige overrekte 10 førstehjelpsputer og 10 branntepper til å ha i

bilane til heimehjelparane. Anne søkte tidlegare om dette, og fekk positivt

svar frå Gjensidige. Gratulerer!

OMBYGGJING PÅ KOMMUNEHUSET

Igår fall veggen mellom det  tidlegare sosialkontoret og rådmannsgangen på

kommunehuset. Dette er eit ledd i ombygginga i samband med sørviskontoret.

I tida framover vil det bli byggjeaktivitet både i ekspedisjonen og innover

rådmannsgangen. Sentralbord og ekspedisjon skal halde ope som vanleg, men

vil sansynlegvis bli flytta til kontoret ved sida av ordførarkontoret medan

ombyggjinga pågår.

BACHS JULEORATORIUM I STANGVIK KYRKJE

Laurdag 2. desember klokka 17.00 blir Bachs Juleoratorium framført i

Stangvik kyrkje.

Konserten er eit ledd i kultursamarbeidet mellom Surnadal kommune,

Kristiansund kommune og Kristiansund Kirke Kunst og Kulturfestival.

Juleoratoriet blir framført av Kristiansund Kammerkor og eit profesjonelt

kammerorkester på 23 musikarar.

Billettar kr. 200,-. Barn gratis.

Alle er hjarteleg velkomne.

PÅMINNING OM JULELUNSJ

For dei som har meldt seg på, minner vi om julelunsjen på Surnadal Hotel

laurdag 2. desember kl. 13.00.

GOD HELG!!

Inger Nordby Meese og Gunn Bredesen

